
క. చూచి కలహంస మిట్లను

వాచావైచిత్రి మెఱయ వనితా! చోద్యం

బై చెలువొందిన యొక కథ

యాచించి నృపాలుకేళి కరుగు మటన్నన్. 134



క. ఆ మధురతరసుధారస

సీమాసామోక్తిధార చెవులకు నెంతో

యామోదము చేసిన విని

హేమావతి యడుగ హంస మిట్లని పలికెన్. 135





ఆఱవ రాత్రి కథ

చలిపందిరి బ్రాహ్మణసుందరి తెరువరిఁ గూడుట.




శా. జంబూద్వీపధరారవిందముఖి కంచద్భూషణప్రాయమై

సాంబప్రస్థ మనంగ నొక్కటి మహాస్థానీయ మొప్పారు, ర

మ్యంబై యప్పురిలోన నుండు హరిశర్మాఖ్యుండు విప్రాన్వవా

యంబున్ శోభిలఁజేయు కర్మఠుఁడు కల్యాణాంగి! యాలింపుమా! 136



సీ. బలుకంచు గుబ్బబోర్తలుపులు తీనెల

వాకిలి నడవ చావడియు మగులు

నఖిలవస్తువుల ధాన్యముల కణంజలు

దేవతార్చనమిద్దె తావి పడుక

టిలు వంటకొట్టంబు పలుగాఁడి పసిదొడ్డి

పసపాకుపందిరి బావితోఁట

మడిసంచి దోవతి మడతవ్రేల్దండెంబు

అదనపు షరతులు వర్తించవచ్చు.

